
LA  STRAGE  DEGLI  INNOCENTI 

 

Ho leggiù sul giornal propi incoeu 

C’han scanà come besti quater fioeu, 

Quater gioin che da veri cristian 

Han vorù no convertiss a l’Islam. 

Quanti alter che fan pu notizia 

Scapen via tra stent e sporcizia! 

‘Na quai volta la dis la television 

Ma poeu passen subit ai alter question: 

Poc gh’importa se copen i cristian 

Ris’cia on process chi tiras sota on can! 

 

Che interessa in domà i dané 

Chi trop poc e chi ghe n’ha mai assé 

L’è tutt on roba-roba, magna-magna 

Fortuna ‘na quai volta i caten in castagna 

Ma pussé spess l’è baldoria e cuccagna! 

Quanta cativeria poeu in tanti famili 

Chi perd el co e in on vero deliri 

Se la ciapa coi fiolit o coi don 

E fan strage de vit e person. 

Senza dì de qui mamm che, ammò prima che nassen, 

Di so fioeu senza scrupol se sbarassen. 

 

O Signor, in doa vemm a finì? 

Sariom perdu s’Te ghe fusset no Ti! 

Che sui spal su la Crus te portà 

Tuti i noster malan e pecà. 

Vegn giò, vegn giò a dam ona man 

A tirass foeura di noster magagn! 

 

         da Don Arnaldo 


